
Militèr Gupernur

Jéndral Mayor Pak Suhardjo

Pak Suroso déné kang dadi penulis

Sumardi aranira


2. ingkang sampun dèn putusken sami

supaya ta Pemerintah Pusat

linajengken sayogyané

minangka dhasaripun

putusan Kabinèt katiti

Dhésèrnber ping nembelas

nalika amutus

wit Présidhèn badhé tindak

mring India, Wakil Présdhèn sakit

gya badhé istirahat


3. duk sarnana ingkang dipun srahi

pimpinané Pemerintah Pusat

minangka dadi wakilé

yèku Nayaka telu

Perhubungan lan Dhalam Negri

katrinya Kehakiman

supaya sarujuk

rèhning kalih saking tiga

Mentri kempal wonten ing Sala

nagari

kuwaos amranata


4. Kementrian sadaya binagi

antarané Nayaka tetiga

tan lali peprincènané

wusana dalunipun

wus prajanji arapat malih

nanging dupi jam lima

nungka warta drujug

bilih mungsuh sampun prapta

sangang kilo saking Surakarta nagri

antawis Kartasura


5. sanalika lajeng bidhal sami

datan saged ngwontenaken rapat

awit saking kesusuné

duk samana wus nusul

Mentri Supeno lagya prapti

angempal Mentri papat

nuju Tawangmangu

Pak Peno tuwin Pak Santo

Pak Mashadi Pak Salèh Susilowati

samya nunggil pondhokan


6. Pak Mashadi kang sinebut nenggih

yèku ngasta pirnpinan Jawatan

Pernbangunan bagiané

lamun Pak Salèh iku

Perhubungan lan Dalam Negri

déné asma wanita

ingarsa winuwus

Anggota Badan Pekerja

ingkang uga mbyantu Pak Peno

wus lami

Susilowati kenya


7. wisma ingkang samya dèn inepi

yèku villa Brandharis namanya

kang pepak ubarampéné

nunggil wisma sadarum

Pak Sukiman Pak Mardi tuwin

Pak Kasimo Suroso

Pak Suhardjo kumpul

Meester Kasman lan Prawoto

lan Zainal Arifin katrinya sami

warga Badan Pekerja


8. gya dèn putus Mentri Dhalam Negri

pinasrahan pidhato radhio

supaya glis dèn umumké

bilih Pernrintah sampun

binagi pat Nayaka sami

cuwa tan kalaksanan

kang sinedya wurung

kesusul tampi pawarta

wadyabala Walandi sarnpun mèh

prapti

gya bidhal gagancangan

